
SANOAT KORXONALARIDA 
QAYTA TIKLANUVCHI 

ENERGIYA MANBALARIDAN 
FOYDALANISH BOʻYICHA 

XALQARO TENDENSIYALAR

Bobobekov Ergash Abdumalikovich
TDIU doktorant

Annotatsiya: Maqolada sanoat korxonalarida qayta tiklanuvchi energiya manbalaridan foydalanish bo‘yicha xalqaro 
tendensiyalar tahlil qilinadi. Dunyoning rivojlangan va rivojlanayotgan mamlakatlarida quyosh, shamol, biomassa 
va geotermal energiyadan sanoatda foydalanish tajribasi o‘rganiladi. Shuningdek, davlat siyosati, investitsiyalar va 
innovatsion texnologiyalarning ushbu jarayondagi o‘rni tahlil qilinadi. Tadqiqot natijalari qayta tiklanuvchi energiyaning 
sanoatni barqaror rivojlantirishdagi ahamiyatini ochib beradi.

Kalit soʻzlar: qayta tiklanuvchi energiya, sanoat, xalqaro tajriba, energiya samaradorligi, ekologik barqarorlik.
Abstract: This article examines international trends in the use of renewable energy sources in industrial enterprises. The 
study explores the experience of developed and developing countries in utilizing solar, wind, biomass, and geothermal 
energy in the industry. Additionally, the role of government policies, investments, and innovative technologies in this 
process is analyzed. The research findings highlight the significance of renewable energy for sustainable industrial 
development.

Key words: renewable energy, industry, international experience, energy efficiency, environmental sustainability.
Аннотация: В статье рассматриваются международные тенденции использования возобновляемых источников 
энергии на промышленных предприятиях. Изучается опыт развитых и развивающихся стран по применению 
солнечной, ветровой, биомассовой и геотермальной энергии в промышленности. Также анализируется роль 
государственной политики, инвестиций и инновационных технологий в данном процессе. Результаты исследования 
подчеркивают значимость возобновляемой энергии для устойчивого развития промышленности.

Ключевые слова: возобновляемая энергия, промышленность, международный опыт, энергоэффективность, 
экологическая устойчивость.

K I R I S H
Mustaqillikning dastlabki yillaridanoq iqtisodiyotning barcha sohalarini va aholini energiya resurslari 

bilan barqaror taʼminlash Oʻzbekiston energetika siyosatining bosh maqsadi etib belgilangan. Biroq, soʻnggi 
yillarda jahonda kuzatilayotgan geosiyosiy vaziyatning keskinlashuvi va COVID-19 pandemiyasi bilan bogʻliq 
iqtisodiy cheklovlar mazkur tizimni rivojlantirish boʻyicha ilmiy-metodologik asoslarni takomillashtirish vazifasini 
qoʻymoqda.

Oʻzbekiston Respublikasi Prezidentining 2022-yil 28-yanvardagi “2022 – 2026-yillarga mo‘ljallangan Yangi 
O‘zbekistonning taraqqiyot strategiyasi to‘g‘risida”gi PF-60-son1 Farmonida “Yashil iqtisodiyot” texnologiyalarini 
barcha sohalarga faol joriy etish orqali 2026-yilga qadar iqtisodiyotning energiya samaradorligini 20 foizga 
oshirish va havoga chiqariladigan zararli gazlar hajmini 20 foizga qisqartirish choralarini koʻrish”, “2026-
yilga qadar qayta tiklanuvchi energiya manbalari ulushini 25 foizga yetkazish evaziga yiliga qariyb 3 milliard 
kub metr tabiiy gazni tejash” hamda “Sanoat tarmoqlarida yoʻqotishlarni kamaytirish va resurslarni ishlatish 
samaradorligini oshirish” kabi vazifalar belgilab berilgan.

Mazkur vazifalar ijrosini taʼminlashda qayta tiklanadigan energiya tizimlaridan foydalanish boʻyicha ilmiy-
metodologik bazani yanada kengaytirish talab etiladi. Tabiiy energiya resurslarini tejash va undan samarali 
foydalanishda qayta tiklanuvchi muqobil energiya manbalarining ahamiyati juda katta. Oʻzbekistonda QTE 

1	  https://lex.uz/ru/docs/-5841063

manbalaridan quyosh energiyasi va biomassa energiyasidan foydalanish “Yashil iqtisodiyot”ga oʻtishning 
asosiy yoʻnalishi hisoblanadi.

Soʻnggi yillarda kuzatilayotgan energetika tizimidagi uzilishlar barcha tarmoqlar, jumladan, sanoat 
korxonalarini ham energiya isteʼmolini kamaytirish va energiya tejashning samarali tizimini joriy etish 
choralarini amalga oshirish, issiqlik energiyasini ishlab chiqarishda yoqilgʻi resurslari hajmini jahon standartlari 
darajasida qisqartirishga erishish muhim muammolar sifatida qaralmoqda. Ushbu muammolarni hal etishda 
sanoat korxonalarida QTE manbalaridan foydalanish boʻyicha xalqaro tendensiyalarni tahlil etish va ularga 
moslashuvchan strategik vazifalarni belgilash dolzarb ahamiyat kasb etadi.

M A V Z U G A  O I D  A D A B I Y O T L A R  S H A R H I
Sanoat korxonalarida muqobil energiya manbalaridan foydalanish boʻyicha xorijiy va mahalliy olimlar 

tomonidan koʻplab tadqiqotlar olib borilgan boʻlsa-da, sanoat korxonalari uchun yakdil tizimga ega boʻlgan 
konsepsiyalar hali shakllanmagan.

QTE ijtimoiy va iqtisodiy rivojlanish maqsadlariga erishishning oʻzaro bogʻliq omili sifatida qabul qilinadi2. 
Barqaror energiya tizimining muhim xususiyati resurslarni kamaytirmasdan zarur boʻlgan imkoniyatlarni taklif 
qilish qobiliyatidir. Bunday strategiyani yaratishga birinchi yondashuv QTE manbalaridan maksimal darajada 
foydalanish uchun mavjud resurslardan samarali foydalanishni kuchaytirishdan iborat3. Qayta tiklanmaydigan 
manbalardan QTEga oʻtish barqaror kelajak sari harakatlanishning asosiy ustuvor yoʻnalishi boʻlishi kerak. 
Qayta tiklanadigan manbalar – bu qayta-qayta elektr energiyasini ishlab chiqarish uchun ishlatilishi mumkin 
boʻlgan aktivlar, masalan: shamol energiyasi, quyosh energiyasi, biomassa energiyasi, gidroenergetika va 
boshqalardir4. 

Zamonaviy sharoitda mamlakatning barqaror va mustaqil mavqeiga tabiiy resurslarning boyligi yoki 
katta hajmdagi ishlab chiqarish emas, balki innovatsion koʻrsatkichlarning yuqori darajasi taʼsir qiladi. Sanoat 
korxonalarining QTE manbalaridan foydalanish afzalliklari I. G. Salimyanova va M. G. Treyman tadqiqotlarida 
oʻrganilgan. Ushbu tadqiqotda sanoat korxonalarida qayta tiklanuvchi energiya manbalaridan foydalanish eng 
soʻnggi innovatsion yondashuvlardan biri ekanligi asoslangan5.

Energiya resurslarini tejashda noanʼanaviy energiya manbalari (quyosh, gidroenergiya, geotermal 
energiya, biomassa energiyasi, shamol energiyasi)dan foydalanish samarali natija berishi borasida koʻplab 
tadqiqotlar mavjud. QTE barqaror rivojlanishning asosiy komponenti hisoblanadi6. Yangi energiya ishlanmalari 
va manbalari oʻz navbatida, oʻsib borayotgan bozorlarda ish oʻrinlari va eksport imkoniyatlarini yaratadi. 
Rivojlanayotgan energiya texnologiyalarini ilgari surish uchun turli strategiyalar mavjud. Strategiyani tanlashga 
bir qancha omillar taʼsir koʻrsatishi mumkin, masalan, mavjud resurslar, tarmoqlarning holati, innovatsion tizim 
va boshqalar. Pirovardida global eksportga hissa qoʻshishi mumkin boʻlgan mahalliy sanoat korxonalarini 
mustahkamlash uchun ichki bozorlarni rivojlantirish masalasi ham asosiy oʻringa qoʻyilgan7. 

Sanoat korxonalarida qayta tiklanuvchi energiya manbalariga boʻlgan talab va taklif balansini aniqlash 
boʻyicha tadqiqotlar G.N. Ryazanova8 tomonidan oʻrganilgan. I.K. Sharapova9 tadqiqotlarida esa avtomobil 
sanoatda qayta tiklashuvchi energiya manbalaridan foydalanish asosida koʻriladigan iqtisodiy samaradorlik 
hisoblangan. Sanoat korxonasining elektr taʼminoti tizimiga QTE manbalarini integratsiyalash samaradorligini 
baholash boʻyicha S.V.Podkovalnikov, M.A. Polomoshina10 tomonidan tadqiqotlar olib borilgan.

2	 Can S’ener S. E., Sharp J. L., and Anctil A., ‘‘Factors impacting diverging paths of renewable energy: A review”, Renew. Sustain. 
Energy Rev., vol. 81, no. October 2016, pp. 2335–2342, 2018.

3	 Reddy S., Painuly J.P., Diffusion of renewable energy technologies-barriers and stakeholders’ perspectives, Renew. Energy 29 (9) 
(2004) 1431–1447

4	 Deshmukh M. K. G. et al. Renewable energy in the 21st century: A review // Materials Today:Proceedings. – 2021.
5	 Салимьянова И. Г., Трейман М. Г. Использование альтернативных источников энергии как инновационное направление для 

развития энергопотребления Российской Федерации //Известия Санкт-Петербургского государственного экономического 
университета. – 2016. – №. 4 (100). – С. 70-75.

6	 M. Amer, T.U. Daim, Selection of renewable energy technologies for a developing county: A case of Pakistan, Energy Sustain. Dev. 
15 (4) (2011) 420-435.

7	 P. D. Lund, ‘‘Effects of energy policies on industry expansion in renewable energy,” vol. 34, pp. 53–64, 2009
8	 Рязанова Г. Н. Организационное решение проблемы координации спроса и потребления альтернативной энергии на про-

мышленных предприятиях России //Управление. – 2016. – №. 3 (13). – С. 46-56
9	 Шарапова И. К. Использование альтернативных источников энергии на предприятиях автомобильного транспорта //Транс-

порт на альтернативном топливе. – 2012. – №. 5 (29). – С. 11-15
10	 Подковальников Сергей Викторович, Поломошина Марина Анатольевна Интеграция возобновляемых источников энергии 

в систему электроснабжения промышленного предприятия // Вестник ИрГТУ. 2018. №11 (142). URL:https://cyberleninka.ru/
article/n/ integratsiya-vozobnovlyaemyh-istochnikov-energii-v-sistemu-elektrosnabzheniya-promyshlennogo-predpriyatiya  (дата 
обращения: 17.02.2023).

E. Taibi, D. Giyelen, M. Bazilianlar11 tomonidan olib borilgan tadqiqotlarda 2050-yilga kelib, ishlab chiqarish 
sanoati sohasida yakuniy energiya talabi va xomashyodan foydalanishning 21 foizi qayta tiklanadigan manbalar 
boʻlishi mumkinligi prognoz qilingan. Bundan tashqari, agar energiya ishlab chiqarishda qayta tiklanadigan 
manbalarning 50 foiz ulushi nazarda tutilsa, 2050-yilda QTE manbalaridan toʻgʻridan-toʻgʻri va bilvosita 
foydalanish ulushi 31 foizgacha koʻtarilishi asoslangan. Sanoat, avtomobil, elektr energiyasi ishlab chiqarish 
kabi turli sohalarda QTEning kelajagini bashorat qilishga qaratilgan yana bir tadqiqotni M.K.G. Deshmukh va 
boshqalar12 olib borishgan.

Energiya xavfsizligi bugungi ifloslanish, beqarorlik va iqlim oʻzgarishining oqibatlarini bartaraf etish global 
iqtisodiyotning asosiy muammolaridan biridir.13 Bir qancha olimlar va muassasalar ushbu masalalarning yakuniy 
va barqaror yechimini hal qilish usuli sifatida 100 foiz yashil konsepsiyaga oʻtishni ilgari surmoqda14. 

QTEni ishlab chiqarish uchun ikkita asosiy manba mavjud boʻlib, ular: shamol energetikasi va quyosh 
energiyasidir. Global miqyosda ularning narxi pasayib borayotganligi esa, rivojlanayotgan mamlakatlar 
iqtisodiyoti uchun muhim omildir. Ushbu texnologiyalarni qoʻllash ish oʻrinlari, iqtisodiy oʻsish, shahar va qishloq 
jamoalari uchun elektrlashtirish, yangi koʻnikmalar, qashshoqlikni kamaytirish, atrof-muhitni muhofaza qilish va 
iqlim oʻzgarishini nazorat qilish kabi bir qator afzalliklarga ega. Shuningdek, quyosh va shamol elektr stansiyalari 
uchun ehtiyot qismlar ishlab chiqarish boʻyicha mahalliy sanoatni rivojlantirishga yordam beradi15.

Oʻzbekistonda mazkur muammo yuzasidan olib borilgan aksariyat tadqiqotlar texnologik muammolarga 
bagʻishlangan boʻlib, ularda asosiy eʼtibor muqobil energetika manbalarini aniqlash va ularni texnologik 
yechimlariga oid tadqiqotlardir. 

A. Imamov va boshqalar16 tomonidan olib borilgan tadqiqotlarda QTEdan foydalanish va isteʼmol qilish 
boʻyicha standartlarni yaratish va amalga kiritish,  iqtisodiyot tarmoqlari hamda ijtimoiy obyektlarda energiya 
tejash milliy dasturini ishlab chiqish, noanʼanaviy energiyaga tegishli yangi qurilmalar, uskunalar, ularga ehtiyot 
qisimlarni yaratish va ishlab chiqarish boʻyicha takliflar berilgan. 

Z.F. Faxriddinova, X.X. Rejapovlar17 Oʻzbekistonda qayta tiklanuvchi elektr energiyasini ishlab chiqarish 
manbalari va ulardan foydalanish darajasi tahlil qilingan. 

D. Odinayev18 tomonidan olib borilgan tadqiqotlarda qayta tiklanadigan energetikani rivojlantirish boʻyicha 
investitsion loyihalarning bajarilishi va mamlakatda bu borada olib borilayotgan davlat siyosatining muhim 
yoʻnalishlari tahlil qilingan. 

Sh.S. Xakimova19 tomonidan qayta tiklanuvchi muqobil energiya manbalarini yaratish boʻyicha 
Oʻzbekistonda amalga oshirilayotgan ilmiy tadqiqotlar muhokama qilingan. 

Umuman olganda, Oʻzbekistonda sanoat korxonalarida QTE manbalaridan foydalanishning tashkiliy-
iqtisodiy mexanizmlarini yaratishning ilmiy-uslubiy va amaliy masalalariga bagʻishlangan ilmiy tadqiqotlar 
yetarlicha olib borilmagan. 

T A D Q I Q O T  M E T O D O L O G I YA S I
Tadqiqotda sanoat korxonalarida qayta tiklanuvchi energiya manbalaridan foydalanish bo‘yicha xalqaro 

tendensiyalarni o‘rganish uchun ilmiy maqolalar, rasmiy statistik ma’lumotlar va xalqaro tashkilotlarning 
hisobotlari tahlil qilindi. Ma’lumotlar taqqoslash va trend tahlili usullari orqali qayta ishlanib, sanoat sektorida 
qayta tiklanuvchi energiyaning iqtisodiy va ekologik samaradorligi baholandi. Olingan natijalar asosida tavsiyalar 
ishlab chiqildi.

11	 Taibi E., Gielen D., Bazilian M. The potential for renewable energy in industrial applications //Renewable and Sustainable Energy 
Reviews. – 2012. – Т. 16. – №. 1. – С. 735-744

12	 Deshmukh M. K. G. et al. Renewable energy in the 21st century: A review //Materials Today: Proceedings. – 2021.
13	 García-Olivares, J. Solé, and O. Osychenko, ‘‘Transportation in a 100 % renewable energy system,” Energy Convers. Manag., vol. 

158, no. August 2017, pp. 266–285, 2018
14	 Barkhouse D.A.R. Gunawan O. T. Gokmen T.K. Todorov D.B. Mitzi Yield predictions for photovoltaic power plants:empiricalvalidation, 

recent advances and remaining uncertainties Prog. Photovoltaics Res. Appl. 201 2017 6
15	 Sgouridis S., Csala D., Bardi U., The sower’s way: quantifying the narrowing net-energy pathways to a global energy transition, 

Environ. Res. Lett. 11 (9) (2016) 94009
16	 Имамов Азиз Эркинович, Имамов Эркин Зуннунович, Каримов Хасан Нарзуллаевич Янги Ўзбекистонда қайта тикланувчи 

энергия манбаларини жорий этиш билан боғлиқ муаммолар // SAI. 2022. №A3. URL: https://cyberleninka.ru/article/n/yangi-
zbekistonda-ayta-tiklanuvchi-energiya-manbalarini-zhoriy-etish-bilan-bo-li-muammolar (дата обращения: 17.02.2023).

17	 Заринабону Фахриддин Қизи Фахриддинова, Хайрилло Хикматуллаевич Режапов. Тикланадиган энергия истеъмолининг 
ҳолати ва ривожланиш истиқболлари // Science and Education. 2022. №7. URL: https://cyberleninka.ru/article/n/tiklanadigan-

T A H L I L  V A  N A T I J A L A R
Oʻzbekiston energetik mustaqillikka erishgan davlatlar qatoriga kiradi. Mamlakatda elektr energiyasini 

ishlab chiqarish manbalari tabiiy gaz va neft mahsulotlari hisoblanadi. Qayta tiklanuvchi energiya manbalarining 
uglevodorod resurslarini tejash, mamlakatning energiya xavfsizligini taʼminlash, shuningdek, sanoatda 
energiya tejovchi texnologiyalarni joriy etishga eʼtibor tobora ortib bormoqda. Oʻzbekiston anʼanaviy energetika 
resurslariga – tabiiy gaz, koʻmir, neft, slanes, uran va gidroenergetika resurslariga boy davlat boʻlib, uran 
hamda neft slanesidan tashqari, boshqa barcha energiya manbalaridan mamlakat energiya balansida faol 
foydalanilmoqda.

Qayta tiklanuvchi energiya manbalarining jozibadorligi ushbu resurslarning tuganmasligi, jahon energetika 
bozorlaridagi narx mustaqilligi va ekologik tozaligi bilan bogʻliq. Umuman olganda, anʼanaviy energiya milliy 
darajada ham, global miqyosda ham atrof-muhitga salbiy taʼsir koʻrsatishini inobatga olib, barcha mamlakatlarda 
muqobil energetika tizimini yaratish boʻyicha chuqur islohotlar amalga oshirilmoqda.

Qayta tiklanuvchi energiya manbalaridan foydalanishning afzalliklari keng koʻlamli foyda keltiradi. Bu 
nafaqat jismoniy shaxslar va jamoalar, balki butun sayyora uchun ham muhim ahamiyat kasb etadi. Quyida 
ushbu afzalliklarning ayrimlari keltirilgan:

Qayta tiklanuvchi energiya manbalarining afzalliklari nafaqat ekologik, balki iqtisodiy, ijtimoiy va salomatlik 
bilan bog‘liq jihatlarga ham taalluqlidir. Issiqxona gazlari emissiyasining kamayishi ushbu manbalar foydasining 
eng muhim omillaridan biridir. Quyosh, shamol, gidro va biomassa kabi qayta tiklanuvchi energiya manbalari 
elektr energiyasi ishlab chiqarish jarayonida deyarli hech qanday issiqxona gazlarini chiqarmaydi, bu esa iqlim 
o‘zgarishini yumshatish va havo ifloslanishini kamaytirishga yordam beradi. Bundan tashqari, tabiiy resurslarni 
saqlash ham katta ahamiyatga ega. Ushbu energiya manbalari tuganmas resurslar – quyosh nuri, shamol va 
suv orqali olinadi, bu esa cheklangan resurslarni tejash hamda qazib olish bilan bog‘liq ekologik degradatsiyani 
kamaytirishga xizmat qiladi.

Energiya mustaqilligi va xavfsizligi nuqtayi nazaridan, qayta tiklanuvchi energiyaga sarmoya kiritish 
energiya aralashmasini diversifikatsiya qiladi va import qilinadigan yoqilg‘iga qaramlikni kamaytiradi. Bu esa 
global energiya bozorlarida ta’minot uzilishlari va narxlarning keskin o‘zgarishiga nisbatan zaiflikni pasaytiradi. 
Shuningdek, qayta tiklanuvchi energiya texnologiyalari markazlashtirilmagan energiya ishlab chiqarishni 
ta’minlaydi, bu esa turli miqyosdagi yechimlarni – kichik quyosh panellaridan tortib yirik shamol fermalarigacha 
– o‘z ichiga oladi va energiya infratuzilmasiga bog‘liqlikni kamaytiradi.

Iqtisodiy jihatdan olib qaraganda, qayta tiklanuvchi energiya sektori ish o‘rinlari yaratish va iqtisodiy o‘sishning 
muhim manbai hisoblanadi. Ishlab chiqarish, o‘rnatish, texnik xizmat ko‘rsatish, tadqiqot va ishlanmalar bo‘yicha 
bandlik imkoniyatlarini kengaytirish orqali mahalliy iqtisodiyotni rag‘batlantiradi va uzoq muddatli barqaror 
rivojlanishga hissa qo‘shadi. Bundan tashqari, so‘nggi yillarda quyosh va shamol energiyasi texnologiyalarining 
narxi sezilarli darajada pasayib, ularni ko‘plab mintaqalarda iqtisodiy jihatdan raqobatbardosh qildi. Shu bois, 
qayta tiklanuvchi energiya an’anaviy energiya manbalariga nisbatan tobora arzonlashib bormoqda.

Aholi salomatligi va xavfsizligi bilan bog‘liq jihatlar ham muhim ahamiyat kasb etadi. Qazib olinadigan 
yoqilg‘iga asoslangan energiya ishlab chiqarishni qayta tiklanuvchi energiya bilan almashtirish havo va 
suv ifloslanishini kamaytiradi, natijada aholi salomatligi va atrof-muhit sifati yaxshilanadi. Shu bilan birga, 
taqsimlangan qayta tiklanuvchi energiya tizimlari – masalan, uylar uchun quyosh panellari yoki mikrogridlar – 
favqulodda vaziyatlarda zaxira quvvati va energiya mustaqilligini ta’minlaydi, tabiiy ofatlar va tarmoq uzilishlariga 
chidamlilikni oshiradi.

Ijtimoiy jihatdan qayta tiklanuvchi energiya texnologiyalari energiyadan foydalanish imkoniyatlarini 
kengaytiradi, ayniqsa kam ta’minlangan jamoalar, qishloq hududlari va rivojlanayotgan mamlakatlar uchun toza 
hamda arzon energiya manbalariga kirish imkoniyatini oshiradi. Shu bilan birga, energiya bo‘yicha jamiyat 
ishtirokini kengaytirish, jamiyat egaligini rag‘batlantirish va daromadlarni adolatli taqsimlash imkoniyatlarini ham 
yaratadi. Natijada, bu loyihalar orqali ijtimoiy-iqtisodiy manfaatlar mahalliy darajada sezilarli bo‘lishi mumkin.

Shu bilan birga, qayta tiklanuvchi energiya manbalarining ayrim cheklovlari ham mavjud. Past oqim 
zichligi muammolaridan biri bo‘lib, energiya oqimining ma’lum maydondan o‘tish zichligi kamligi sababli, elektr 
stansiyalari katta maydonlarni talab qiladi. Masalan, quyosh panellari va shamol turbinalari katta joy egallashi 
lozim, bu esa ba’zan infratuzilma va ekologik muhitga ta’sir o‘tkazishi mumkin. Shuningdek, energiyaning 
o‘zgaruvchanligi ham muhim masala bo‘lib, shamol va quyosh energiyasi barqaror emasligi sababli qo‘shimcha 
energiya saqlash texnologiyalariga ehtiyoj tug‘iladi.

Bundan tashqari, qayta tiklanuvchi energiya tizimlarini joriy etish uchun yuqori boshlang‘ich sarmoya talab 
etiladi. Ushbu qurilmalar ishlab chiqarishda katta moddiy resurslar talab qilinadi, bu esa dastlabki investitsiyalar 
hajmini orttiradi. Biroq, tadqiqotlar shuni ko‘rsatadiki, ushbu sarmoyalar uzoq muddatli istiqbolda past operatsion 
xarajatlar tufayli o‘zini oqlaydi.

Umuman olganda, qayta tiklanuvchi energiya manbalaridan foydalanish ekologik, iqtisodiy va ijtimoiy 
jihatlarda ko‘plab afzalliklarga ega bo‘lib, energiya mustaqilligi va barqarorligini oshirishga xizmat qiladi. Shu 
bilan birga, texnologik va iqtisodiy cheklovlarni hisobga olgan holda, qayta tiklanuvchi energiya manbalarining 
rivojlanishi davom etmoqda va bu yo‘nalishda yangi yechimlar izlanmoqda.

“REN21” xalqaro qayta tiklanuvchi energiya hamjamiyati maʼlumotlariga koʻra, (GLOBAL STATUS 
REPORT)20 2022-yilda sanoat va qishloq xoʻjaligi uchun energiya talabi umumiy energiya isteʼmolining 31 
foizini tashkil qilgan boʻlib, uning 29 foizi sanoat hissasidir21. 

 Jahonda qayta tiklanuvchi energiyaga talabning doimiy oshib borishi kuzatilmoqda. Biroq barcha 
mamlakatlar bu masalaga yetarlicha eʼtibor qaratmagan. “RENEWABLES 2022 GLOBAL STATUS REPORT” 
maʼlumotlariga koʻra, 2020–2021-yillarda QTE maqsadlariga ega davlatlar qatoriga faqat bitta mamlakat 
qoʻshilgan. QTE siyosatiga ega davlatlar soni esa 164 tani tashkil etadi. Jahonda 100 foiz qayta tiklanadigan 
isitish va sovitish maqsadlariga ega mamlakatlar esa hozircha mavjud emas.

Butun dunyo boʻylab qayta tiklanuvchi energetikaning kengayishi davom etayotganiga qaramay, hali ham 
muhim muammolar mavjud. Ularga quyidagilar kiradi:

Baʼzi QTE bozorlari oʻsish surʼatlarining pasayishi: Ayrim mamlakatlarda qisqa muddatli va oldindan aytib 
boʻlmaydigan yoʻqotishlar tufayli QTE sektori oʻsish tempining pasayishi kuzatilmoqda. Masalan, 2021-yilda 
Vetnamda quyosh panellari texnologik yoʻqotishlari kuzatilgan.

Tartibga solish toʻsiqlari va ruxsat berish jarayonlarining choʻzilishi: Qayta tiklanuvchi energiyadan foydalanish 
borasida uzoq davom etgan ruxsat berish jarayonlari va tartibga solish toʻsiqlari koʻplab mamlakatlarda QTE 
manbalarini rivojlantirish yoʻlidagi asosiy muammolardan biri boʻlib qolmoqda. Yevropa Ittifoqining 2022-yil 
boshida qabul qilingan «REPowerEU» rejasi ushbu muammoni hal qilish maqsadida ruxsat berish jarayonlarini 
tezlashtirish chora-tadbirlarini oʻz ichiga olgan.

Beqaror taʼminot zanjirlari: Qayta tiklanuvchi energetika sektorida texnologik jihozlarni yetkazib 
beruvchilarning maʼlum bir mamlakatlarda haddan tashqari konsentratsiyasi loyihalarni kechiktirishga olib 
kelmoqda. Bu esa, xarajatlarning oshishi va investorlar uchun narx xavflarining yuqoriligi kabi muammolarni 
yuzaga keltirmoqda. Natijada, loyihalarning iqtisodiy asosliligiga salbiy taʼsir koʻrsatmoqda.

Cheklangan tabiiy resurslar: Global iqlim maqsadlariga erishish uchun zarur boʻlgan qayta tiklanuvchi 
energiya manbalaridan foydalanishda mis, nikel va boshqa xomashyo resurslarining yetishmovchiligi tizimdagi 
asosiy muammolardan biri boʻlib qolmoqda.

Jahonda sanoat sektori eng yirik energiya foydalanuvchilaridan biri boʻlib, global jami yakuniy energiya 
isteʼmolining 2022-yilda 29 foizni isteʼmol qilgan22. Temir va poʻlat energiyani eng koʻp talab qiladigan kichik 
tarmoqlardan biri boʻlib, sanoat energiya isteʼmolining 17 foizni tashkil etadi, undan keyin esa, kimyo sanoati 15 
foiz ulush bilan 2-oʻrinni egallagan. 

X U L O S A  V A  T A K L I F L A R
Qayta tiklanuvchi energiya manbalaridan foydalanish sanoat korxonalarining barqaror rivojlanishini 

ta’minlashda muhim omil bo‘lib, xalqaro tajribalar ushbu yo‘nalishda sezilarli yutuqlarga erishilganini ko‘rsatadi. 
Dunyoning yetakchi mamlakatlarida quyosh, shamol, biomassa va geotermal energiyadan sanoatda foydalanish 
jarayoni kengayib, iqtisodiy samaradorlik va ekologik barqarorlik oshirilmoqda. O‘zbekiston sanoati ham qayta 
tiklanuvchi energiya texnologiyalarini joriy etish orqali raqobatbardoshligini mustahkamlashi va energiya 
ta’minotining barqarorligini ta’minlashi mumkin.

Sohani rivojlantirish uchun ilg‘or texnologiyalarni keng joriy etish, davlat tomonidan imtiyozli kredit va 
subsidiyalar ajratish, xorijiy tajribalarni o‘rganib, mahalliy sharoitga mos innovatsion echimlarni ishlab chiqish 
muhimdir. Sanoat korxonalarida energiya samaradorligini oshirish bo‘yicha kompleks dasturlar ishlab chiqilishi, 
jumladan, quyosh va shamol elektr stansiyalarining sanoat hududlarida integratsiyalashuvi ta’minlanishi zarur. 
Bundan tashqari, ishlab chiqarish chiqindilaridan biogaz olish texnologiyalarini rivojlantirish ham energiya 
mustaqilligini ta’minlashda muhim ahamiyat kasb etadi.

Davlat siyosatini yanada takomillashtirish, investitsiyalarni jalb etish va xususiy sektorni rag‘batlantirish 
orqali sanoatning qayta tiklanuvchi energiya manbalariga o‘tish jarayoni tezlashtirilishi lozim. Shuningdek, 
sanoat korxonalari rahbarlari va mutaxassislarining qayta tiklanuvchi energiya texnologiyalari bo‘yicha bilim 
va malakalarini oshirish uchun maxsus dasturlar tashkil etish ham muhim. Ushbu chora-tadbirlar sanoatda 
energiya samaradorligini oshirish bilan birga ekologik barqarorlikni ta’minlashga ham xizmat qiladi.

20	  https://digitallibrary.in.one.un.org/TempPdfFiles/ 7029_1.pdf
21	  https://www.irena.org/Data/View-data-by-topic/ 
22	  https://www.iea.org/data-and-statistics/ data-product/world-energy-balances



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, aprel.  № 4-son.

https://yashil-iqtisodiyot-taraqqiyot.uz458

Foydalanilgan adabiyotlar ro‘yxati
1.	 Can S’ener S. E., Sharp J. L., and Anctil A., ‘‘Factors impacting diverging paths of renewable energy: A review”, Renew. 

Sustain. Energy Rev., vol. 81, no. October 2016, pp. 2335–2342, 2018.
2.	 Reddy S., Painuly J.P., Diffusion of renewable energy technologies-barriers and stakeholders’ perspectives, Renew. 

Energy 29 (9) (2004) 1431–1447
3.	 Deshmukh M. K. G. et al. Renewable energy in the 21st century: A review // Materials Today:Proceedings. – 2021.
4.	 Салимьянова И. Г., Трейман М. Г. Использование альтернативных источников энергии как инновационное 

направление для развития энергопотребления Российской Федерации //Известия Санкт-Петербургского 
государственного экономического университета. – 2016. – №. 4 (100). – С. 70-75.

5.	 M. Amer, T.U. Daim, Selection of renewable energy technologies for a developing county: A case of Pakistan, Energy 
Sustain. Dev. 15 (4) (2011) 420-435.

6.	 P. D. Lund, ‘‘Effects of energy policies on industry expansion in renewable energy,” vol. 34, pp. 53–64, 2009
7.	 Рязанова Г. Н. Организационное решение проблемы координации спроса и потребления альтернативной 

энергии на промышленных предприятиях России //Управление. – 2016. – №. 3 (13). – С. 46-56
8.	 Шарапова И. К. Использование альтернативных источников энергии на предприятиях автомобильного 

транспорта //Транспорт на альтернативном топливе. – 2012. – №. 5 (29). – С. 11-15
9.	 Подковальников Сергей Викторович, Поломошина Марина Анатольевна Интеграция возобновляемых 

источников энергии в систему электроснабжения промышленного предприятия // Вестник ИрГТУ. 2018. 
№11 (142). URL:https://cyberleninka.ru/article/n/ integratsiya-vozobnovlyaemyh-istochnikov-energii-v-sistemu-
elektrosnabzheniya-promyshlennogo-predpriyatiya  (дата обращения: 17.02.2023).

10.	 Taibi E., Gielen D., Bazilian M. The potential for renewable energy in industrial applications //Renewable and Sustainable 
Energy Reviews. – 2012. – Т. 16. – №. 1. – С. 735-744

11.	 Deshmukh M. K. G. et al. Renewable energy in the 21st century: A review //Materials Today: Proceedings. – 2021.
12.	 García-Olivares, J. Solé, and O. Osychenko, ‘‘Transportation in a 100 % renewable energy system,” Energy Convers. 

Manag., vol. 158, no. August 2017, pp. 266–285, 2018
13.	 Barkhouse D.A.R. Gunawan O. T. Gokmen T.K. Todorov D.B. Mitzi Yield predictions for photovoltaic power 

plants:empiricalvalidation, recent advances and remaining uncertainties Prog. Photovoltaics Res. Appl. 201 2017 6
14.	 Sgouridis S., Csala D., Bardi U., The sower’s way: quantifying the narrowing net-energy pathways to a global energy 

transition, Environ. Res. Lett. 11 (9) (2016) 94009
15.	 Имамов Азиз Эркинович, Имамов Эркин Зуннунович, Каримов Хасан Нарзуллаевич Янги Ўзбекистонда 

қайта тикланувчи энергия манбаларини жорий этиш билан боғлиқ муаммолар // SAI. 2022. №A3. URL: https://
cyberleninka.ru/article/n/yangi-zbekistonda-ayta-tiklanuvchi-energiya-manbalarini-zhoriy-etish-bilan-bo-li-muammolar 
(дата обращения: 17.02.2023).

16.	 Заринабону Фахриддин Қизи Фахриддинова, Хайрилло Хикматуллаевич Режапов. Тикланадиган энергия 
истеъмолининг ҳолати ва ривожланиш истиқболлари // Science and Education. 2022. №7. URL: https://cyberleninka.
ru/article/n/tiklanadigan-energiya-iste`molining-olati-va-rivozhlanish-isti-bollari (дата обращения: 17.02.2023).

17.	 Одинаев Дилшоджон Шавкатович Жаҳонда «Яшил иқтисодиёт»нинг энергетика соҳасига йўналтирилган 
инвестицияларнинг ҳозирги ҳолати таҳлили ва ривожланиш тенденциялари // Экономика и финансы 
(Узбекистан). 2018. №7. URL: https://cyberleninka.ru/article/n/zha-onda-yashil-i-tisodiyot-ning-energetika-so-asiga-y-
naltirilgan-investitsiyalarning-ozirgi-olati-ta-lili-va-rivozhlanish (дата обращения: 17.02.2023).

18.	 Хакимова Ш.С. Ўзбекистонда муқобил энергия манбаларини ривожлантиришга оид илмий тадқиқот ишларга 
доир //Zamonaviy dunyoda ilm-fan va texnologiya. – 2022. – Т. 1. – №. 7. – С. 24-27.

19.	 https://digitallibrary.in.one.un.org/TempPdfFiles/ 7029_1.pdf
20.	 https://www.irena.org/Data/View-data-by-topic/ 
21.	 https://www.iea.org/data-and-statistics/ data-product/world-energy-balances



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2025. № 4

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir ALIBEKOV  Zokir ALIBEKOV 
Sahifalovchi va dizayner: Sahifalovchi va dizayner:  Oloviddin Sobir o‘g‘li Oloviddin Sobir o‘g‘li

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027


